Stjórnarfundur
Miðvikudaginn 1. júlí 2009 var haldinn stjórnarfundur kl. 18.15
Fundinn setti og stjórnaði formaður Úlfhildur Rögnvaldsdóttir.
1. Breytingar á kjarasamningi ASÍ og SA
Úlfhildur gerði grein fyrir þeim umræðum sem hafa verið í gangi að undanförnu vegna frestunar kjarasamnings til 1. júlí, einnig var stöðugleikasáttmálinn kynntur.

Endurskoðunar- og framlengingarákvæði samninga er skilyrt frestað og endurskoðun og ákvörðun um framlengingu skal  vera lokið eigi síðar en 27. október 2009.

Helmingur hækkana almennra kauptaxta kemur til framkvæmda 1. júlí nk. og hækka þá um kr. 6.750.-, en skrifstofutaxtar um kl. 8.750.- Hinn helmingur hækkana kemur til framkvæmda 1. nóv. 2009.  3,5% launaþróunartrygging kemur 1. nóvember 2009 og viðmiðunartími vegna hennar miðast við 1. jan.til 1. nóv. 2009.  Hækkun kauptaxta 1. jan. 2010 færist til 1. júní 2010.

Tilkynna skal niðurstöðu samninganefndar eigi síðar en 13. júlí nk.

Verði samkomulag þetta ekki samþykkt hafa báðir aðilar þ.e. ASÍ og SA heimild til og með 17. júlí að ákveða að framlengja ekki samningana frá og með 1. júlí 2009. Kjarasamningar falla þá úr gildi og ráðgerðar launabreytingar þ.m.t. launabreytingar 1. júlí 2009 koma ekki til framkvæmda.

Stjórnin samþykkir breytingarnar fyrir sitt leyti.

2.Rekstur félagsins
Úlfhildur fór yfir rekstrartölur félagsins fyrstu 5 mánuði ársins.

Umræður urðu um Sjúkrasjóð félagsins og afkomu hans.

Einnig voru rædd mál orlofshúsanna og ákveðið að fara í endurbætur með haustinu.
Fleira ekki gert, fundi slitið.
sign: Úlfhildur Rögnvaldsdóttir, Einar Hjartarson Eiður Stefánsson, Svavar Hannesson, Friðbjörg Jóhannsdóttir.

Guðrún Guðmundsdóttir, Kristín Þorgilsdóttir ritaði fundargerð.
